REPUBLIKA E SHQIPERISE
KUVENDI

LIGJ
Nr.9047, daté 10. 7.2003
PER SHERBIMIN USHTARAK NE REPUBLIKEN E SHQIPERISE

Né mbéshtetje té neneve 78, 81 pika 1, 83 pika 1 dhe 166 té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE
VENDOSI:
KREU |
DISPOZITA TE PERGJITHSHME

Neni 1
Objekti

Ky ligj pércakton rregullat pér kryerjen e shérbimit ushtarak né Republikén e Shqipérisé, té
drejtat, detyrimet dhe pérgjegjésité e shtetasve, té organeve shtetérore e subjekteve private
pér mobilizimin dhe shérbimin ushtarak.

Neni 2
Pérkufizime

Né zbatim té kétij ligji, termat e méposhtém kané kéto kuptime:

1. "Mobilizimi ushtarak" éshté detyrimi ligjor i shtetasit, person fizik e juridik, pér té marré
pjesé ose pér té siguruar plotésimin e njésive e reparteve té strukturave ushtarake me
personel, materiale, tekniké, kafshé, automjete e mjete té tjera té nevojshme.

2. "Shérbimi alternativ" éshté shérbimi i detyrueshém, i cili kryhet né vend té shérbimit té
detyrueshém ushtarak aktiv nga shtetasi i cili, pér arsye ndérgjegjeje, nuk pranon shérbimin
me armeé né Forcat e Armatosura.

3. "Shérbimi i detyrueshém ushtarak aktiv" éshté detyrimi ligjor i shtetasve shqiptaré,
meshkuj, sipas kritereve té pércaktuara me kété ligj, pér té kryer shérbimin me armé né
Forcat e Armatosura.

4. "Shérbimi ushtarak né rezervé" éshté shérbimi qé kryhet nga shtetasi shqiptar gé ka kryer
shérbimin e detyrueshém ushtarak aktiv ose alternativ dhe ai qé ka kapércyer kufijté e moshés
sé caktuar pér kryerjen e kétij shérbimi, si dhe ushtaraku (oficeri) i shérbimit ushtarak aktiv i
nxjerré né rezervé, sipas kritereve té pércaktuara me kété ligj.

5. "Shérbimi ushtarak” éshté detyrimi kushtetues i shtetasve shqgiptaré pér té marré pjesé né
mbrojtjen e Republikés sé Shqipérisé dhe pér té pérmbushur detyrimet gé rrjedhin nga
pjesémarrja né organizmat ndérkombétaré, ku Republika e Shqipérisé éshté anétare ose
partnere.



6. "Ushtarak i Forcave té Armatosura™ éshté shtetasi gé bén pjesé né kéto struktura dhe mban
uniformén me simbolet pérkatése, té miratuara me ligj.

Neni 3
Llojet e shérbimit ushtarak

1. Shérbimi ushtarak né Republikén e Shqipérisé éshté i detyrueshém dhe vullnetar.
2. Shérbimi i detyrueshém ushtarak rregullohet me kété ligj. Shérbimi ushtarak vullnetar
rregullohet me ligj té vecanté.

Neni 4
Formula e betimit ushtarak

Shtetasi shqiptar, me fillimin e shérbimit ushtarak, bén betimin sipas formulés sé méposhtme:
"Betohem se do t'i shérbej me besnikéri Republikés sé Shqipérisé; do té jem ushtar besnik i
popullit tim, luftétar i denjé, trim e i disiplinuar, do té jem i gatshém né ¢do kohé e vend dhe
nuk do té kursej as jetén time pér mbrojtjen e interesave té Atdheut. Betohem!".

Neni 5
Shérbimi i detyrueshém ushtarak pér shtetasin me dy shtetési

1. Shtetasi shqiptar gé ka fituar shtetési tjetér dhe ka kryer shérbimin e detyrueshém ushtarak
aktiv ose alternativ né shtetin, shtetas i té cilit &shté, sipas ligjeve té atij shteti, i njihet i kryer
ky shérbim.

2. Shtetasi shqiptar gé ka fituar shtetési tjetér dhe ka banim té pérhershém né territorin e
Republikés sé Shqipérisé:

a) u nénshtrohet detyrimeve ushtarake né Republikén e Shqipérisé;

b) éshté i liré, deri né moshén 19 vjeg, té zgjedhé nése do t'u nénshtrohet detyrimeve
ushtarake né shtetin tjetér, shtetas i té cilit &shté.

3. Shtetasi shqiptar gé ka kryer shérbimin ushtarak, pavarésisht né cilin shtet, nése
transferohet me banim té pérhershém né njérin prej shteteve, shtetas i té cilave éshté, éshté
pérgjegjés pér kryerjen e shérbimit ushtarak né rezervé, vetém né shtetin ku ka vendbanimin
e pérhershém.

4. Pér ményrén e pérmbushjes sé detyrimeve ushtarake té shtetasit shqiptar, gé ka mé shumé
se njé shtetési, mund té lidhen marréveshje té vecanta me shtetet pérkatése.

Neni 6
Pérkujdesja sociale dhe mbéshtetja financiare

Pérkujdesja sociale dhe sigurimi material e financiar pér ushtarakun né shérbim dhe pér
shtetasin e thirrur pér stérvitje e mobilizim rregullohen me ligj.

KREU 11
SHERBIMI | DETYRUESHEM USHTARAK
Neni 7
Llojet e shérbimit té detyrueshém ushtarak

1. Shérbimi i detyrueshém ushtarak pérfshin:
a) shérbimin ushtarak aktiv;

b) shérbimin alternativ;

c) shérbimin né rezerve.



2. Shérbimi ushtarak aktiv dhe rezervé kryhet né Forcat e Armatosura.
3. Shérbimi alternativ kryhet né institucionet publike ose né Forcat e Armatosura, sipas
kritereve té kétij ligji.

Neni 8
Kryerja e shérbimit ushtarak

1. Shtetasi shqiptar, kudo gé ndodhet, éshté i detyruar té kryejé shérbimin ushtarak né
Republikén e Shqipérisé, me pérjashtim té rasteve té parashikuara né nenin 5 té kétij ligji.
2. Shérbimi i detyrueshém ushtarak kryhet nga veté shtetasi.

Neni 9
Mosha e kryerjes sé shérbimit

1. Shérbimi i detyrueshém ushtarak aktiv dhe alternativ kryhet nga shtetasi shqiptar mashkull
I moshés 19 deri né 27 vjeg, i cili plotéson kriteret e pércaktuara né kété ligj.

Thirrja e shtetasit pér kryerjen e shérbimit té detyrueshém ushtarak aktiv dhe alternativ fillon
sapo mbush moshén 19 vjec e deri né moshén 26 vjeg.

2. Né rast mobilizimi té pérgjithshém ose té pjesshém, me ligj ose me dekret té Presidentit té
Republikés, thirret pér shérbim ushtarak edhe shtetasi i moshés 18 vjeg.

3. Shérbimi i detyrueshém ushtarak né rezervé kryhet nga shtetasit e moshés:

a) deri né 45 vjec¢ pér ushtaré dhe nénoficeré meshkuj;

b) deri né 35 vjec pér ushtare dhe nénoficere femra;

c) deri né 50 vjec pér oficeré meshkuyj;

¢) deri né 40 vjec pér oficere femra.

Neni 10
Kohézgjatja e shérbimit

1. Kohézgjatja e shérbimit té detyrueshém ushtarak aktiv dhe alternativ éshté 12 muaj.
Shtetasit shqiptare ge kane perfunduar shkollat e larta univesitare me shkeputje nga puna,
brenda ose jashte vendit, ne pershtatje me diplomimin e tyre dhe sipas percaktieve ge ben
Ministri i Mbrojtjes kryejne sherbimin e detyrueshem ushtarak aktiv ose alternativ per nje
periudhe 1-mujore.

2. Kohézgjatja e shérbimit ushtarak né rezervé éshté 4 deri né 7 dité né vit.

Pér nevoja té stérvitjeve ushtarake, gé zgjasin mé shumé se 4 deri né 7 dité né vit, Ministri i
Mbrojtjes urdhéron bashkimin e ditéve té stérvitjes té dy viteve né njé vit, por jo mé shumé se
14 dité.

3. Periudha e shérbimit té detyrueshém ushtarak aktiv, rezervé dhe shérbimit alternativ mund
té zgjatet mbi kohén e pércaktuar né pikat 1 dhe 2 té kétij neni vetém né rastet kur vendosen
masat e jashtézakonshme, sipas kritereve té pércaktuara me ligj.

Neni 11
Kriteret e mosnjohjes sé shérbimit té detyrueshém ushtarak
aktiv dhe alternativ

Né kohén e ploté té kryerjes sé shérbimit té detyrueshém ushtarak aktiv dhe alternativ, pér
shtetasin qé hyn né kété shérbim, nuk pérfshihet:

a) koha e vuajtjes sé dénimit me burg;

b) koha e ndérprerjes sé kétij shérbimi pa shkage ligjore.



Neni 12

Kriteret e mosthirrjes né shérbimin e detyrueshém ushtarak
aktiv dhe alternativ

Nuk thirret pér kryerjen e shérbimit té detyrueshém ushtarak aktiv dhe alternativ:

a) shtetasi i cili del i paafté nga komisioni mjekésor;

b) shtetasi qé ka nén kujdestari prindér ose pjesétaré té familjes, invalidé té ploté, gé kané
nevojé pér pérkujdesje dhe qé nuk kané pérkujdesje tjetér;

c) shtetasi kryefamiljar, i martuar dhe me dy e mé tepér fémijé té mitur;

¢) shtetasi gé éshté duke kryer vuajtjen e dénimit me hegje lirie ose pér té cilin zbatohet masa
e sigurisé me burg.

Shtetasi i parashikuar né shkronjén "¢" té kétij neni nuk thirret né shérbimin e detyrueshém
ushtarak aktiv dhe alternativ, pér sa kohé gé pérfshihet né kushtet e parashikuara né kété nen.

Neni 13
Shtyrja e afatit té kryerjes sé shérbimit

Qendra e rekrutim-mobilizimit ka té drejté té shtyjé afatin e thirrjes sé shtetasit pér kryerjen e
shérbimit té detyrueshém ushtarak aktiv dhe alternativ né rastet kur:

a) shtetasi del pérkohésisht i paafté pér kété shérbim nga komisioni mjekésor;

b) shtetasi vazhdon studimet né shkollén e mesme, né universitete ose shkolla té larta brenda
ose jashté vendit;

c) familja éshté né gjendje té véshtiré ekonomike, por thirrja nuk mund té shtyhet mé shumé
se 2 vjet.

¢) shtetasi zgjidhet né zgjedhjet e pérgjithshme ose ato vendore, si dhe kur shtetasi vazhdon
studime pasuniversitare.

Neni 14
Lirimi para kohe

Shtetasi né shérbimin e detyrueshém ushtarak aktiv ose alternativ lirohet para kohe nga ky
shérbim né rastet kur:

a) cilésohet i paafté pér vazhdimin e shérbimit me vendim té Komisionit Mjekésor té Spitalit
Ushtarak Qendror Universitar;

b) pér fatkeqési familjare té rénda, kur prindi ose bashkéshortja béhet invalid ose vdes dhe
fémijét mbeten pa pérkujdesje;

¢) pranohet student né shkollat e larta ushtarake ose né Akademiné e Policisé.

Pér rastet e parashikuara né shkronjat "a", "b" dhe "c" té kétij neni, urdhri i lirimit 1éshohet
nga Shefi i Shtabit té Pérgjithshém té Forcave té Armatosura.

Neni 15
Ndérprerja e pérkohshme e shérbimit

1. Shtetasi né shérbimin e detyrueshém ushtarak aktiv ose alternativ e ndérpret pérkohésisht
kété shérbim né rastet kur:

a) me vendim té Komisionit Mjekésor té Spitalit Ushtarak Qendror Universitar del
pérkohésish i paafté pér vazhdimin e kétij shérbimi;

b) pjesétaré té familjes, té cilét jané né ngarkim té tij, sémuren pér njé kohé té gjaté.



2. Ndérprerja e pérkohshme e shérbimit té detyrueshém ushtarak aktiv ose alternativ aktiv
béhet vetém njé heré dhe jo mé shumé se 6 muaj.

Neni 16
Kriteret e njohjes sé shérbimit

1. I njihet i kryer shérbimi i detyrueshém ushtarak aktiv shtetasit shqiptar, i cili fillon
studimet né shkollat e larta ushtarake ose né njé akademi policie, brenda ose jashté vendit,
nga dita e pranimit né kéto shkolla.

2. Kur shtetasi gé ndérpret studimet né kéto shkolla, pa shkage té ligjshme, ose pérjashtohet
nga shkolla ose akademia, nuk e ka plotésuar kohén e kryerjes sé shérbimit té detyrueshém
ushtarak aktiv, éshté i detyruar ta plotésojé até si ushtar.

Neni 17
E drejta e ruajtjes sé vendit té punés

Shtetasi, i cili i ndérpret marrédhéniet (kontratén) e punés pér shkak té detyrimit pér kryerjen
e shérbimit té detyrueshém ushtarak aktiv ose alternativ, ka té drejtén e rikthimit né vendin e
punés.

Subjektet shtetérore jané té detyruara ta ripunésojné ateé.

Neni 18
Té drejtat e shtetasit né shérbimin ushtarak aktiv ose alternativ

Shtetasi, gjaté kryerjes sé shérbimit té detyrueshém ushtarak aktiv ose alternativ, pérfiton
kéto té drejta:

a) koha e shérbimit i njihet vjetérsi pune, pér efekt sigurimi e pensioni;

b) shérbim shéndetésor pa pagesé né institucionet shéndetésore shtetérore, brenda ose jashté
vendit;

c) rimbursim té shpenzimeve té transportit, kur thirret ose lirohet nga shérbimi, kur dérgohet
me leje prané familjes, si dhe shérbim postar pa pagesé;

¢) trajtim me pagé dhe shpérblim, sipas véshtirésisé sé shérbimit, té pércaktuar né aktet
ligjore.

d) leje, sipas kritereve té pércaktuara me urdhra dhe udhézime té Ministrit té Mbrojtjes.

Neni 19
Kufizimet pér moskryerjen e shérbimit ushtarak aktiv ose alternativ

Shtetasit shqiptar, gé nuk e ka kryer fizikisht shérbimin e detyrueshém ushtarak aktiv ose
kursin profesional pérkatés, i ndalohet punésimi si ushtar me pagesé ose nénoficer né Forcat e
Armatosura, né rolin bazé té Policisé sé Shtetit, né Gardén e Republikés dhe né policité e
tjera té krijuara me ligj.

Neni 20
Kérkesa pér shérbim alternativ

1. Shtetasi, qé pér arsye ndérgjegjeje nuk pranon té kryejé shérbimin me armé né Forcat e
Armatosura dhe kérkon té kryejé né vend té tij shérbim alternativ, duhet té paragesé kérkesén
sé bashku me dokumentacionin shogérues né gendrén e rekrutim-mobilizimit 6 (gjashté)
muaj pérpara se té plotésojé moshén ligjore té thirrjes pér kryerjen e shérbimit té detyrueshém
ushtarak.



2. Dokumentacioni gé duhet té shogérojé kérkesén pér kryerjen e shérbimit alternativ
pércaktohet me urdhér té Ministrit té Mbrojtjes.

3. Qendra e rekrutim-mobilizimit pasi shgyrton kérkesén, ia pércjell, sé bashku me njé
relacion, Komisionit té Shérbimit Alternativ prané Ministrisé sé Mbrojtjes.

Neni 21
Komisioni i Shérbimit Alternativ

1. Pér njohjen e té drejtés sé shtetasit pér kryerjen e shérbimit alternativ krijohet Komisioni i
Shérbimit Alternativ prané Ministrisé sé Mbrojtjes.

2. Komisioni i Shérbimit Alternativ shqyrton kérkesat dhe dokumentacionin e paraqitur, si
dhe merr vendimin pérfundimtar.

3. Pérbérja, funksionimi, detyrat dhe té drejtat e Komisionit pércaktohen me vendim té
Késhillit té Ministrave.

Neni 22
Kryerja e shérbimit alternativ

1. Shtetasi té cilit, me vendim té Komisionit té Shérbimit Alternativ, i njihet e drejta pér ta
kryer detyrimin ushtarak né shérbimin alternativ, e kryen até né:

a) institucionet e shérbimit publik;

b) njésité e geverisjes vendore, pér shérbime té ndryshme publike;

¢) organizata jofitimprurése me karakter humanitar;

¢) shérbimin e mbrojtjes sé mjedisit;

d) shérbimin e zjarrfikésve.

2. Institucionet e pérmendura né pikén 1 té kétij neni jané té detyruara té paragesin né
Ministriné e Punés dhe té Céshtjeve Sociale vendet e punés ku mund té kryhet shérbimi
alternativ.

Ministria e Punés dhe e Céshtjeve Sociale bashkérendon punén me institucionet e
pérmendura né pikén 1 té kétij neni dhe né ¢do fund viti dérgon prané Ministrisé sé
Mbrojtjes, me shkrim, numrin e vendeve té punés pér kété shérbim.

3. Shtetasi, me déshirén e vet, mund ta kryejé shérbimin alternativ, sipas aftésive dhe
profesionit civil gé ka, né Forcat e Armatosura, né shérbimet e logjistikés, té shéndetésisé,
transportit, riparim-mirémbajtjes dhe né vende té tjera pune, ku nuk éshté e nevojshme
mbajtja dhe pérdorimi i armés.

Neni 23
Detyrimet e institucionit ku kryhet shérbimi alternativ

Institucioni, ku shtetasi kryen shérbimin alternativ, detyrohet té sigurojé kushte normale
pune, fjetjeje, ushgimi, rroba pune dhe pagesé, né pérputhje me kriteret dhe normat e
pércaktuara pér ushtarin e shérbimit té detyrueshém ushtarak aktiv.

Neni 24
Plotésimi i njésive dhe reparteve
té Forcave té Armatosura me personel rezervist

Plotésimi i njésive dhe reparteve té Forcave té Armatosura me personel rezervist béhet sipas
kritereve té pércaktuara me rregullore té vecanté, té miratuar nga Ministri i Mbrojtjes.



Neni 25
Pérjashtimi nga shérbimi ushtarak né rezervé

Pérjashtohet nga thirrja pér té marré pjesé né shérbimin ushtarak né rezervé shtetasi qé kryen
detyrat e deputetit, ministrit, prefektit, kryetarit té njésisé sé geverisjes vendore, gjyqtarét,
prokurorét, kryetarét e partive politike parlamentare, drejtuesit e institucionit fetar,
pérfagésuesi diplomatik ose konsullor, si dhe shtetasi gé ndodhet jashté shtetit me studime
ose pér t'u kuruar dhe persona gé, nga ministrité ose institucionet e tjera gendrore,
pércaktohen si persona gé kané detyra té réndésishme, ndérprerja e té cilave cenon sektorét
jetiké té vendit.

KREU 111

DETYRIMET E ORGANEVE SHTETERORE, TE SUBJEKTEVE PRIVATE
E TE SHTETASVE PER SHERBIMIN USHTARAK DHE MOBILIZIMIN

Neni 26
Qendra e rekrutim-mobilizimit

Qendra e rekrutim-mobilizimit krijohet dhe funksionon si strukturé prané ¢do garku dhe varet
nga ana administrative nga Shtabi i Pérgjithshém i Forcave té Armatosura.

Neni 27
Pérgjegjésia e gendrés sé rekrutim-mobilizimit

1. Qendra e rekrutim-mobilizimit pérgjigjet pér zbatimin e programit té Shtabit té
Pérgjithshém té Forcave té Armatosura, pér pércaktimin, sigurimin e personelit té nevojshém
pér shérbimin e detyrueshém ushtarak aktiv ose até rezervist, pér plotésimin e njésive e té
reparteve té Forcave té Armatosura.

2. Pér ményrén e rekrutimit té shtetasve, gé kané detyrim pér kryerjen e shérbimit té
detyrueshém ushtarak aktiv, dhe lajmérimin e rezervistéve, né rast mobilizimi e stérvitjeje,
gendra e rekrutim-mobilizimit pérgjigjet edhe para prefektit té garkut.

Neni 28
Komisionet mjekésore té kontrollit té aftésive pér shérbim ushtarak

1. Pér kontrollin e aftésive té shtetasit pér shérbim ushtarak, né gendrén e rekrutim-
mobilizimit krijohet komisioni mjekésor i kontrollit té aftésive fizike e shéndetésore té
shtetasit gé thirret né shérbimin ushtarak.

2. Né Spitalin Ushtarak Qendror Universitar krijohet dhe funksionon komisioni mjekésor i
kontrollit té aftésive fizike e shéndetésore té ushtarakut dhe té shtetasit gé dérgohet nga
gendra e rekrutim-mobilizimit té garkut.

3. Pérbérja e komisioneve, detyrat dhe pérgjegjésité pércaktohen né rregulloren e aftésive
fizike e shéndetésore té shtetasit dhe ushtarakut, e cila miratohet bashkérisht nga Ministri i
Mbrojtjes dhe Ministri i Shéndetésisé.

Neni 29
Marrja e shtetasit né evidencé

1. Evidentimi i shtetasve meshkuj, si burime njerézore pér kryerjen e detyrimit té shérbimit



ushtarak aktiv, fillon né moshén 17 vjeg.
2. Shtetaset shqiptare merren né evidencé me hyrjen né shérbimin ushtarak.

Neni 30
Heqja e shtetasit nga evidenca ushtarake

Shtetasi shqiptar higet nga evidenca ushtarake kur:
a) deklarohet i paafté pér shérbim ushtarak me vendim té komisionit mjekésor;
b) mbush moshén e pércaktuar né pikén 3 té nenit 9 té kétij ligji;
c) I8 shtetésiné shqiptare;
¢) vdes.

Neni 31
Detyrimet e shtetasit pér evidencén ushtarake

1. Shtetasi shqiptar ka pér detyré té paraqgitet né gendrén e rekrutim-mobilizimit pér kontrollin
e aftésive fizike e shéndetésore, pér t'u marré né evidencé ushtarake, kur mbush moshén 17
Vjeg.

2. Shtetasi éshté i detyruar té paragitet né gendrén e rekrutim-mobilizimit, kur ndryshon
vendbanimin, shtetésing, té dhénat né regjistrin themeltar té shtetasve, si dhe kur lirohet nga
shérbimi i detyrueshém ushtarak aktiv.

3. Shtetasi, i cili largohet jashté shtetit mbi 6 muaj dhe ka detyrim pér shérbimin ushtarak,
éshté i detyruar té paragitet né gendrén e rekrutim-mobilizimit pér té béré veprimet pérkatése,
duke njoftuar mé paré strukturén ku kryen shérbimin ushtarak.

Neni 32
Dokumentacioni pér shérbimin ushtarak

Dokumentacioni pér evidentimin, identifikimin dhe pérpunimin e té dhénave té shérbimit
ushtarak né gendrén e rekrutim-mobilizimit ose né strukturat e tjera té Forcave té
Armatosura, si dhe modelet pérkatése té tyre pércaktohen me rregullore té miratuar nga
Ministri i Mbrojtjes.

Neni 33
Detyrimet né rast mobilizimi té shtetasve

1. Shtetasi, i cili ka detyrimin pér shérbimin ushtarak, kur lajmérohet me fletéthirrje pér té
kryer shérbimin e detyrueshém ushtarak, pér stérvitje ose merr lajmérimin pér mobilizim,
detyrohet té paragitet né gendrén e rekrutim-mobilizimit ose né strukturén pérkatése
ushtarake.

2. Ushtaraku i shérbimit aktiv ose rezervist, né rastet e pamundésisé sé paragitjes pér arsye
madhore, me té marré njoftim, vé né dijeni, né vendin e kohén e caktuar, strukturén
pérkatése.

Neni 34
Detyrimet e njésisé sé geverisjes vendore

1. Njésité e geverisjes vendore, népérmjet zyrave té gjendjes civile, detyrohen gé, brenda
muajit tetor té ¢do viti, t'u japin gendrave té rekrutim-mobilizimit listén emérore té shtetasve
(meshkuj), té cilét vitin pasardhés mbushin moshén 17 vjec.



2. Bashkité (njésité bashkiake) dhe komunat lajmérojné dhe sigurojné paragitjen e shtetasit,
qé thirret pér kryerjen e shérbimit ushtarak, né bazé té listéthirrjeve dhe fletéthirrjeve té
dérguara nga gendrat e rekrutim-mobilizimit ose njésité e repartet ushtarake.

3. Shpenzimet pér lajmérimin e shtetasve mbulohen nga Buxheti i Shtetit, sipas kritereve e
rregullave té pércaktuara me vendim té Késhillit t& Ministrave.

Neni 35
Detyrimet e institucioneve arsimore

Institucionet e arsimit té larté, publik dhe privat, detyrohen gé, me fillimin e vitit akademik e
né vazhdimési, t'u paragesin gendrave té rekrutim-mobilizimit listén emérore té shtetasve
(meshkuj) qé regjistrohen, pérfundojné, pérjashtohen ose largohen nga shkollat, brenda ose
jashté vendit.

Neni 36
Detyrimet e institucioneve té drejtésisé

Ministria e Drejtésisé, népérmjet Drejtorisé sé Pérgjithshme té Burgjeve, detyrohet:

a) té njoftojé gendrén e rekrutim-mobilizimit té garkut, ku shtetasi ka vendbanimin, brenda
15 ditéve nga dita gé shtetasi i dénuar me burg e gé plotéson kriteret e pércaktuara né kété ligj
pér kryerjen e shérbimit té detyrueshém ushtarak, dérgohet pér té vuajtur dénimin;

b) té njoftojé gendrén e rekrutim-mobilizimit té garkut, ku shtetasi ka vendbanimin, pér
pérfundimin e dénimit nga shtetasi, 30 dité pérpara pérfundimit.

Neni 37
Detyrimet e institucioneve shéndetésore

1. Institucionet shéndetésore detyrohen té dérgojné mjeké né komisionet mjekésore té
gendrave té rekrutim-mobilizimit.

2. Pagesa pér mjekét, gé marrin pjesé né kéto komisione, pércaktohet me vendim té Késhillit
té Ministrave.

Neni 38
Mobilizimi ushtarak

Mobilizimi ushtarak né Republikén e Shqipérisé kryhet né kohé page ose né kohé lufte.
Mobilizimi éshté i pérgjithshém ose i pjesshém.

Kriteret e vendosjes sé gjendjes sé mobilizimit dhe té cmobilizimit, té pérgjithshém ose té
pjesshém, pércaktohen me ligj.

Neni 39
Mobilizimi ushtarak né kohé paqge

1. Mobilizimi ushtarak né kohé page planifikohet, organizohet e drejtohet né pérputhje me
synimet dhe pércaktimet né dokumentin e politikés sé mbrojtjes, té strategjisé sé sigurimit
dhe strategjisé ushtarake té Republikés sé Shqipérisé, nga Shtabi i Pérgjithshém i Forcave té
Armatosura, komandat e forcave dhe ato té mbéshtetjes.

2. Koha e thirrjes dhe e lirimit, kriteret e pérzgjedhjes dhe ményra e organizimit té rekrutim-
mobilizimit té shtetasit pér kryerjen e shérbimit té detyrueshém ushtarak aktiv ose alternativ
pércaktohen me urdhér té Ministrit té Mbrojtjes.

3. Mobilizimi i forcave rezervé, pér zhvillimin e stérvitjeve dhe té veprimtarive té tjera, béhet



nga Shefi i Shtabit té Pérgjithshém, komandantét e forcave dhe ata té mbéshtetjes, né bazé té
programeve vjetore té miratuara nga Ministri i Mbrojtjes.

Neni 40
Kundérvajtjet administrative

1. Pérbén kundérvajtje administrative, né kuptim té kétij ligji, dhe dénohet me gjobé nga
3000 deri né 30 000 leké, shmangia nga:

a) detyrimet né fushén e evidencés ushtarake;

b) thirrja pér té kryer shérbimin e detyrueshém ushtarak aktiv ose alternativ;

c) thirrja pér stérvitje ushtarake ose nga prova e gatishmérisé ose e mobilizimit.

2. Shmangia nga detyrimet e pércaktuara né pikén 1 té kétij neni, kur kryhet mé shumé se 1
heré, pérbén kundérvajtje penale, sipas Kodit Penal Ushtarak.

3. Prané ¢do gendre rekrutim-mobilizimi, pér shqyrtimin e shkeljeve qé pérbéjné kundérvajtje
administrative, krijohet komisioni i shqyrtimit té kundérvajtjeve.

Neni 41
Ekzekutimi i gjobés

Shayrtimi i kundérvajtjeve administrative, ankimi ndaj vendimeve té komisionit té shqyrtimit
té kundérvajtjeve administrative dhe ekzekutimi i tyre béhen né pérputhje me dispozitat e
ligjit nr.7687, daté 7.4.1993 "Pér kundérvajtjet administrative"”, i ndryshuar dhe Kodit té
Procedurés Civile.

KREU IV
DISPOZITA TE FUNDIT

Neni 42
Shlyerja e detyrimit té shérbimit té detyrueshém
ushtarak aktiv ose alternativ me pagesé

Shtetasit shqiptar, qé plotéson kriteret e vendosura nga Ky ligj pér kryerjen e detyrimit té
shérbimit té detyrueshém ushtarak aktiv ose alternativ, mund t'i njihet i shlyer ky detyrim kur,
me déshirén dhe kérkesén e vet, paguan personalisht dhe menjéheré njé shumé té caktuar
lekésh.

Kriteret dhe shuma e detyrimit né kéto raste pércaktohen me vendim té Késhillit té
Ministrave.

Ky nen do té zbatohet deri mé 31 dhjetor 2010.

Neni 43
Nxjerrja e akteve nénligjore

Késhilli i Ministrave dhe Ministria e Mbrojtjes nxjerrin aktet nénligjore té nevojshme né
zbatim té kétij ligji, brenda gjashté muajve nga data e hyrjes né fuqi té ligjit.

Neni 44
Shfuqgizimet

Kreu | "Dispozita té pérgjithshme", nenet 1, 2 dhe 3, Kreu Il "Shérbimi ushtarak”, nenet 5



deriné 27, Kreu IV "Evidenca ushtarake", nenet 33 deri né 45 dhe Kreu V nenet 46, 47, 48
dhe 49 té ligjit nr.7978, daté 26.7.1995 "Pér Forcat e Armatosura té Republikés sé
Shqipérisé", si dhe ¢cdo dispozité tjetér, gé bie né kundérshtim me kété ligj, shfugizohen.

Neni 45
Hyrja né fuqi
Ky ligj hyn né fuqi 15 dité pas botimit né Fletoren Zyrtare.

KRYETARI
Servet Péllumbi



